
QORTI TAL-APPELL KRIMINALI
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Appell Numru 453/2016

I1-Pulizija
VS.

Sarah Zammit

[llum 24 ta’ Ottubru 2023
I1-Qorti,

Rat l-imputazzjonijiet migjuba kontra l-appellanti Sarah Zammit,
detentric¢i tal-Karta tal-Identita” bin-Numru 63891(M), akkuzata
quddiem il-Qorti tal-Magistrati (Malta) talli:

1. gewwa Ta" Xbiex u/jew Gzira u/jew fi bnadi ohra f"dawn il-
Gzejjer, nhar it-12 ta’ Jannar 2016 fil-hin ta” 21:55hrs gewwa
Triq Alfred Craig, Gzira f'post pubbliku jew f'post espost ghall-
pubbliku tlajjat jew ghamlet biex thajjar ghal skop ta’
prostituzzjoni jew ghal skopijiet immorali u dan bi ksur ta’
Artikolu 7(2) tal-Kapitolu 63 tal-Ligijiet ta” Malta;

2. saret recidiva ai termini ta’ Artikoli 49 u 50 tal-Kapitolu 9 tal-
Ligijiet ta” Malta b’diversi sentenzi moghtija lilha mill-Qrati
Kriminali (Malta) u li saru definittivi u ma jistghux jigu
mibdula.

Rat is-sentenza tal-Qorti tal-Magistrati (Malta) bhala Qorti ta’
Gudikatura Kriminali tal-5 ta” Ottubru 2016, fejn il-Qorti, wara li rat
Artikoli 31, 49 u 50 tal-Kapitolu 9 tal-Ligijiet ta” Malta u Artikolu
7(2) tal-Kapitolu 63 tal-Ligijiet ta” Malta, fuq ammissjoni, sabet lill-
imputata hatja tal-imputazzjonijiet migjuba fil-konfront taghha u
kkundannatha disa” (9) xhur prigunerija. @ L-Ewwel Qorti
rrakomandat lid-Direttur tal-Facilita” Korrettiva ta” Kordin sabiex 1-
imputata tinghata l-ghajnuna kollha nkluz li ssegwi programm ta’
riabilitazzjoni.

Rat ir-Rikors tal-appellanti pprezentat fl-14 ta” Ottubru 2016 fejn
talbet lil din il-Qorti sabiex: “joghgobha tirriforma s-sentenza appellata
billi tikkonfermaha ghal dik 1i hi htija, pero” thassar il-piena inflitta u
minflok tikkundanna lill-appellanti ghal piena i tkun aktar tenwa,
proporzjonata u indikata ghall-fattispeci tal-kaz w i tassikura r-
rijabilitazzjoni tal-istess appellanti.”

Rat l-atti u d-dokumenti kollha.
Rat illi dan l-appell gie assenjat lil din il-Qorti kif preseduta fid-9 ta’

Jannar 2023 b’” Assenjazzjonijiet ta’” Kawzi u Doveri” moghti mis-
S.T.O. Prim’Imhallef Mark Chetcuti.

Rat il-fedina penali aggornata tal-appellanti ezebita mill-
Prosekuzzjoni fuq ordni tal-Qorti.

Rat it-traskrizzjoni tas-sottomissjonijiet bil-fomm li kienu saru
quddiem din il-Qorti kif diversament preseduta.

Semghet, fis-seduta tal-10 ta” Ottubru 2023, lill-konsulenti legali
jiddikjaraw li kienu ged jirrimettu ruhhom ghal dak li jirrizulta
mill-atti processwalli.

Ikkunsidrat

Illi l-unika gravam imressaq mill-appellanti fir-Rikors tal-appell
taghha huwa dwar il-piena erogata mill-Ewwel Qorti. Hija
tikkonferma l-ammissjoni ta” htija taghha u li I-piena erogata mill-
Ewwel Qorti hija fil-parametri tal-ligi pero” tishaq li -EEwwel Qorti
ma kinitx infurmata dwar il-kambjament li kienet qed taghmel
t'hajjitha. Tishaq 1li kienet ged taghmel progress mid-data tal-
imputazzjonijiet u li ghalhekk il-piena ta” prigunerija ser tahdem
kontra r-riforma taghha. Tghid li hija ma kellha tfulija xejn facli u
dan minhabba li ta” hdax (11)-il sena kienet diga” esposta ghad-
droga u ta’ tlettax (13)-il sena kienet diga” esposta biex tahdem,
minn min gabha fid-dinja, fil-prostituzzjoni u ghalhekk hija ma tafx
hajja differenti minn din. Tghid ged tac¢cetta li mhux kulhadd
gieghed hemm biex jisfruttaha izda li hemm nies ukoll li jridu I-gid
taghha. Tghid li ghandha tifla u li tixtieq li tbiddel hajjitha biex
taghti futur hafna ahjar lil bintha minn dak li kien gie offrut lilha.
Tghid ukoll Ii huwa minnu li kienet inghatat diversi ¢ansijiet mill-
Qrati biex tersaq lejn it-triq it-tajba u tirranga hajjitha izda dawn ma
kinitx hadithom bis-serjeta’. Tghid li qed tiehu interess fil-
kambjament tal-hajja taghha u bl-ghajnuna shiha tal-professjonisti
tal-Caritas hija qed taghti r-rizultati. Tghid li ghadha ma gietx
rijabilitata mill-vizzji taghha minhabba t-trawmi li ghaddiet
minnhom u tghid ukoll li r-rijabilitazzjoni taghha jehtieg tkun fit-
tul.

Ili din il-Qorti tibda I-konsiderazzjonijiet taghha dwar l-aggravju
tal-appellanti billi taghmel riferenza ghas-sentenza moghtija fit-12
ta” Dicembru 2022 fl-ismijiet I1-Pulizija vs. Nazzareno Caruana
(Numru 45/2020) fejn din il-Qorti diversament preseduta qalet
hekk:

“Din il-gurisprudenza ormai ben kristallizzata u accettata
in linea ta’ princ¢ipju fil-gurisprudenza taghna, tghallimna
illi 1-Onorabbli Qorti ta” 1-Appell ghandha tbiddel u tvarja
l-piena inflitta minn I-Ewwel Onorabbli Qorti, fil-kazijiet
fejn dik il-piena ma tkunx pjenament imsejsa fuq
dispozizzjonijiet tal-ligi. Dan il-prin¢ipju kien gie ukoll

kristallizzat fis-sentenza fil-kaz Il-Pulizija vs. Joseph
Attard moghtija [...] fis-26 ta’ Jannar 2001, fejn il-Qorti
qalet li:

“I1-Qorti tal-Appell rarament tbiddel il-piena li
tkun imponiet I-Ewwel Qorti. Dan taghmlu biss
meta jkun manifestament evidenti li dik il-Qorti
tkun imponiet xi piena mhux kontemplata mil-
ligi ghar-reat in ezami, jew tkun xi piena harxa
wisq jew sproporzjonata ghal dak li jkun ghamel
il-hati, jew tkun xi piena mhux fil-parametri tal-
ligi.””

Ili filwaqt 1i din il-Qorti taghmel taghha dak hawn fuq ikkwotat,
hija xtarret il-pieni li tipprefiggi 1-ligi ghar-reati li wettqet I-
appellanti u li taghhom hija nstabet hatja u tqis l-Ewwel Qorti
korrettament applikat, fost l-ohrajn, Artikoli 49 u 50 tal-Kapitolu 9
tal-Ligijiet ta” Malta. Jirrizulta li I-Ewwel Qorti kienet iddecidiet
dwar il-piena wara li semghet l-ammissjoni tal-appellanti allura
imputata, giesetin-natura tar-reat addebitati lilha kif ukoll il-fedina
penali voluminuza taghha. Jirrizulta li 1-Ewwel Qorti hadet in
konsiderazzjoni wkoll il-fatt li l-opportunitajiet li l-appellanti
nghatat minn qrati diversi ma servewx ta’ deterrent u ghalhekk hija
imponiet piena ta’ prigunerija minkejja l-ammissjoni bikrija tal-
appellanti.

Ili din il-Qorti ma rrizultalha xejn dwar dak sollevat mill-appellanti
tir-Rikors tal-appell taghha u dana b’'mod spe¢jali tenut kont tal-fatt
li ghad-domanda tal-istess appellanti fir-Rikors taghha jekk hija
kinitx tinsab fi triq it-tajba u jekk kinitx geghda tirregistra progress
kontinwu, hija wiegbet hekk: “Ir-risposta ghal din id-domanda hi
ndubitament fl-affermattiv” (a fol. 45).

Ili din il-Qorti ser tiehu hsieb tizen kemm l-interess tas-socjeta” kif
ukoll l-possibbilita” 1i I-appellanti tigi rintegrata fis-soc¢jeta’. Ma
ghandhiex tintnesa l-fedina penali refrattarja tal-appellanti u n-
natura tal-imputazzjonijiet li hija nstabet hatja taghhom.

[lli mehud in konsiderazzjoni dak li nghad fil-paragrafu precedenti,
din il-Qorti tqis 1i c-¢irkostanzi tal-imputazzjonijiet addebitati fil-
konfront tal-appellanti huma tali li twassal lil din il-Qorti sabiex ma
tvarjax il-piena erogata mill-Ewwel Qorti.

[li din il-Qorti ma tantx ghandha aktar xi tghid ghajr li I-piena hekk
kif erogata mill-Ewwel Qorti taga’” sewwasew fil-parametri tal-
piena ghall-imputazzjonijiet li taghhom l-appellanti nstabet hatja.
[I-Qorti zzid tghid li l-piena mposta mill-Ewwel Qorti fuq I-
appellanti kienet wahda legalment u ragonevolment valida, mhux
“wrong in principle” kit tishaq l-appellanti u tirrispekja 1-
imputazzjonijiet 1i taghhom hija nstabet hatja. II-Qorti hija tal-
fehma li ma tezisti l-ebda raguni li tista” twassalha sabiex titbieghed
mid-diskrezzjoni ezercitata mill-Ewwel Qorti fil-kalibrazzjoni tal-
piena minnha maghmula, liema piena ghalhekk ghandha tibga’
invarjata.

Decide

Ghal dawn il-motivi, il-Qorti taqta” u tiddeciedi billi tichad 1-appell
imressaq mill-appellanti Sarah Zammit u tikkonferma s-sentenza
appellata fl-intier taghha. Bhall-Ewwel Qorti, din il-Qorti
tirrakomanda lid-Direttur tal-Agenzija ghas-Servizzi Korrettivi
sabiex l-appellanti tinghata 1-ghajnuna kollha nec¢essarja minnufih.

Onor. Dr. Neville Camilleri
Imhallef

Alexia Attard
Deputat Registratur



